
ВЛАДА НА РЕПУБЛИКА СЕВЕРНА МАКЕДОНИЈА

Врз основа на член 70 став (5) од Законот за безбедност на храната (*) („Службен 
весник на Република Македонија“ бр.157/10, 53/11, 1/12, 164/13, 187/13, 43/14, 72/15, 
129/15, 213/15, 39/16, 64/18 и „Службен весник на Република Северна Македонија“ 
бр.209/23), Владата на Република Северна Македонија, на седницата, одржана на 4 
февруари 2025 година, донесе

ПРОГРАМА ЗА МОНИТОРИНГ НА БЕЗБЕДНОСТА НА ХРАНАТА ВО  
РЕПУБЛИКА СЕВЕРНА МАКЕДОНИЈА ЗА 2025 ГОДИНА

I
Средствата за мониторинг на безбедноста на храната за 2025 година се утврдуваат во 

износ од 3.000.000,00 денари и тоа од следниот извор:

Средства од Буџетот на Република Северна Македонија за 2025 
година, Раздел 14005, Програма 3, Потпрограма 30, Ставка 464. 3.000.000,00 денари

II
Средствата за мониторинг на безбедноста на храната за 2025 година ќе бидат 

искористени за плаќање на тековни активности утврдени во оваа програма во износ од 
2.900.000,00 денари и за неизмирени обврски по активности предвидени со Програмата за 
мониторинг на безбедноста на храната во 2024 година во износ од 100.000,00 денари.

                                                                                 
III

За мониторинг на безбедност на храната се превземаат следните активности:

Табела 1. Преглед на активностите на мониторинг на безбедност на храната и 
финансиските средства за нивно реализирање во 2025 година:

Активност Предвидени финансиски 
средства:

III.1. Мониторинг на безбедноста на храната во однос 
на микробиолошките критериуми 100.000,00 денари

III.2. Мониторинг на безбедноста на храната во однос 
на максималното ниво на резидуи од пестициди 1.444.500,00 денари

III.3. Мониторинг на безбедноста на храната во однос 
на максималното ниво на контаминенти 1.000.000,00 денари

III.4. Мониторинг на материјали и производи кои 
доаѓаат во контакт со храната 72.500,00 денари

III.5. Мониторинг во однос на утврдување на можно 
присуство на ГМО храна 63.000,00 денари

III.6. Мониторинг на храна третирана со јонизирачко 
зрачење 100.000,00 денари

III.7. Мониторинг на додатоци на исхрана, храна за 
посебна нутритивна употреба, храна збогатена со 
витамини и минерали (во натамошниот текст: посебни 
видови на храна)

120.000,00 денари

Вкупно 2.900.000,00 денари

III.1 Мониторинг на безбедноста на храната во однос на микробиолошките критериуми   

Мониторингот на безбедноста на храната во однос на микробиолошките критериуми се 
спроведува заради утврдување на усогласеноста на општите барања за безбедност на 
храната во однос на микробиолошките критериуми за безбедност на храна дадени во 
Правилникот за посебните барања кои се однесуваат на микробиолошките критериуми за 
храната (*) .

Аналитичките методи и плановите и методите за земање на примероци дадени во  
Прилог 1 од Правилникот за посебните барања кои се однесуваат на микробиолошките 
критериуми за храната  (*) се применуваат како референтни методи. 

Мониторингот на безбедноста на храната во однос на микробиолошките критериуми се 
спроведува по вид прехранбен производ пласиран на пазарот во текот на неговиот рок на 
траење, a се земаат примероци од угостителски објекти во кои се продаваат, подготвуваат 
или послужуваат производите по нивниот термички третман, дадени во  Прилог 1, кој е 
составен дел на оваа програма.

III.2 Мониторинг на безбедноста на храната во однос на максималното ниво на резидуи 
од пестициди

Мониторингот на безбедноста на храната во однос на максималното ниво на резидуи од 
пестициди се спроведува заради утврдување на усогласеноста на општите барања за 
безбедност на храната во однос на максималното ниво на резидуи од пестициди дадено во 
Правилникот за општите и посебните барања за безбедност на храната во однос на 
максимално дозволените нивоа на резидуи од пестициди во или врз храната и храната за 
животни од растително и од животинско потекло (*).

Мониторингот се спроведува со земање на примероци од растителни производи од 
конвенционално и органско производство, како и во бебешката и детската храна и 
лабораториско квалитативно и квантитативно определување на присуството на резидуи од 
пестициди или нивни метаболити во храната. 

Примероците се земаат од местата на откуп на земјоделските производи/од зелените 
пазари за земјоделски производи/од производи пласирани на пазарот, а во однос на дел 
III.2.3 од оваа програма примероците се земаат од аптеките или подобро снабдените 
маркети во Република Северна Македонија.

Производите ќе бидат во вкупна тежина на секој примерок, во согласност со најдените 
количини и репрезентативноста на примерокот согласно Правилникот за начинот и 
постапката за земање примероци за определување на резидуи од пестициди во храната во 
рамки на официјалната контрола (*).

За одредувањето на групите на производи од растително потекло на кои ќе се вршат  
анализите и пестицидите кои што ќе се испитуваат,  ќе бидат, исто така земени во предвид 
и  податоците добиени од Европската агенција за безбедност на храната (ЕFSA).

III.2.1 Мониторинг на безбедноста на храната во однос на максималното ниво на 
резидуи од пестициди во конвенционално произведена храна од растително потекло

Мониторингот на безбедноста на храната во однос на максималното ниво на резидуи од 
пестициди во конвенционално произведена храна од растително потекло се спроведува 
заради утврдување на усогласеноста на општите барања за безбедност на храната во однос 

на максималното ниво на резидуи од пестициди дадени во Правилникот за општите и 
посебните барања за безбедност на храната во однос на максимално дозволените нивоа на 
резидуи од пестициди во или врз храната и храната за животни од растително и од 
животинско потекло (*).

Земањето на примероци од предвидените видови на производи од растително потекло, 
ќе се врши согласно Прилог 2, кој е составен дел на оваа програма.

Производите ќе бидат во вкупна тежина на секој примерок, во согласност со најдените 
количини и репрезентативноста на примерокот согласно Правилникот за начинот и 
постапката за земање примероци за определување на резидуи од пестициди во храната во 
рамки на официјалната контрола (*).

III.2.2 Мониторинг на безбедноста на храната во однос на максималното ниво на 
резидуи од пестициди во органски произведена храна од растително потекло 

Мониторингот на безбедноста на храната во однос на максималното ниво на резидуи од 
пестициди во органски произведена храна од растително потекло се спроведува заради 
утврдување на усогласеноста на општите барања за безбедност на храната во однос на 
максималното ниво на резидуи од пестициди дадени во Правилникот за општите и 
посебните барања за безбедност на храната во однос на максимално дозволените нивоа на 
резидуи од пестициди во или врз храната и храната за животни од растително и од 
животинско потекло (*) и употребата на производи за заштита на растенијата во 
органското производство на храна.

Податоците за органски произведени производи во Република Северна Македонија, 
односно за регистрирани органски производители на производи од органско земјоделско 
производство, на годишно ниво се добиваат од Министерството за земјоделство, 
шумарство и  водостопанство.

Земањето на примероци предвидени со оваа програма во однос на бројот на примероци 
и видот на испитувања кои се предвидени со оваа програма се дадени во Прилог 2 на оваа 
програма.

Производите ќе бидат во вкупна тежина на секој примерок, во согласност со најдените 
количини и репрезентативноста на примерокот согласно Правилникот за начинот и 
постапката за земање примероци за определување на резидуи од пестициди во храната во 
рамки на официјалната контрола (*).

III.2.3. Мониторинг на безбедноста на храната во однос на максималното ниво на 
резидуи од пестициди во преработена храна на житна основа и детска храна за доенчиња и 
мали деца и почетна формула за доенчиња и последователна формула за доенчиња

Мониторингот на безбедноста на храната во однос на максималното ниво на резидуи од 
пестициди во преработена храна на житна основа и детска храна за доенчиња и мали деца 
и почетна формула за доенчиња и последователна формула за доенчиња се спроведува 
заради утврдување на усогласеноста на општите барања за безбедност на храната во однос 
на максималното ниво на резидуи од пестициди дадени во Правилникот за општите и 
посебните барања за безбедност на храната во однос на максимално дозволените нивоа на 
резидуи од пестициди во или врз храната и храната за животни од растително и од 
животинско потекло (*), Правилникот за посебните барања за безбедност на храната за 
посебна нутритивна употреба–преработена храна на житна основа и детска храна за 
доенчиња и мали деца (*) и Правилникот за посебните барања за безбедност на храната за 
посебна нутритивна употреба–млечна храна за доенчиња (*).

Земањето на примероци предвидени со оваа програма во однос на бројот на примероци 
и видот на испитувања кои се предвидени со оваа програма се дадени во Прилог 2 на оваа 
програма.

Предвидените примероци од преработена храна на житна основа се земаат од 
едноставни жита кои се или треба да бидат растворени со млеко или друга соодветна 
хранлива течност, жита со додаден производ на висок процент на протеини кои се или 
треба да бидат растворени со вода или друга течност што не содржи протеини, тестенини, 
кои се употребуваат откако ќе се подготват со варење во вода или друга соодветна 
течност, двопек и бисквити, кои се употребуваат директно или после пулверзација и 
додавање на вода, млеко или друга соодветна хранлива течност и детска храна, освен 
преработена храна на житна основа и примероци од почетна формула за доенчиња и 
последователна формула за доенчиња–млечна храна за доенчиња.

Производите ќе бидат во вкупна тежина на секој примерок, во согласност со најдените 
количини и репрезентативноста на примерокот согласно Правилникот за начинот и 
постапката за земање примероци за определување на резидуи од пестициди во храната во 
рамки на официјалната контрола (*).

III.3. Мониторинг на безбедноста на храната во однос на максималното ниво на 
контаминенти

Мониторингот на безбедноста на храната во однос на максималното ниво на 
контаминенти се спроведува заради утврдување на усогласеноста на општите барања за 
безбедност на храната во однос на максималното ниво на контаминенти дадено во 
Правилникот за општите барања за безбедност на храната во однос на максималните 
нивоа на одделни контаминенти (*).

Земањето на примероци од предвидените видови на производи од растително потекло 
се врши од местата на откуп на земјоделските производи/од зелените пазари за 
земјоделски производи/од производи пласирани на пазарот во Република Северна 
Македонија и од аптеките или подобро снабдените маркети, во однос на видот на храната 
во Република Северна Македонија, дадени во Прилог 3, кој е составен дел на оваа 
програма.

Примероците ќе се испитуваат во однос на максималните нивоа на контаминентите 
согласно Правилникот за општите барања за безбедност на храната во однос на 
максималните нивоа во одделени контаминенти (*).

Производите ќе бидат во вкупна тежина на секој примерок, во согласност со најдените 
количини и репрезентативноста на примерокот согласно Правилникот за постапките и 
методите за земање примероци за вршење анализи, вклучувајќи ги методите на потврда или 
референтните методи, кои се користат во случај на оспорување на резултатот 
(суперанализа) на елементи во трагови и процесни контаминенти во прехранбените 
производи (*) и Правилникот за постапките и методите за земање примероци за вршење 
анализи, вклучувајќи ги методите на потврда или референтните методи, кои се користат во 
случај на оспорување на резултатот (суперанализа) на микотоксини во прехранбените 
производи (*).

III.4. Мониторинг на материјали и производи кои доаѓаат во контакт со храната

Мониторингот на производи и материјали кои доаѓаат во контакт со храната се прави 
согласно резултатите од извршени анализи за миграцијата на супстанции од различните 
видови материјали реализирана согласно мониторинг планот од претходната година и 

податоците добиени од проверката на документацијата доставена од деловните субјекти и 
препораките на Европската комисија за координативен план за контрола на одредени 
супстанции кои мигрираат од производите и материјалите кои доаѓаат во контакт со 
храна.

Предмет на мониторирањето ќе бидат следните супстанции:
– примарни ароматични амини кои мигрираат од пластични  материјали и производи 

што доаѓаат во контакт со храна кои се произведени/увезени и ставени во промет во 
Република Северна Македонија со цел усогласеност со барањата на Правилникот за 
посебните барања за безбедност на пластичните материјали и производи што доаѓаат во 
контакт со храната (*) и  Решението за проверка и преглед на пратки пластичен кујнски 
прибор од полиамид и меламин кои потекнуваат или се испорачани од Кина и Хонг Конг 
при увоз во Република Македонија (*) и

– олово и кадмиум кои мигрираат од керамичките производи што доаѓаат во контакт со 
храна произведени/увезени и ставени во промет во Република Северна Македонија со цел 
усогласеност  со барања на Правилникот за посебни барања за безбедност на керамичките 
производи што доаѓаат во контакт со храната (*). 

Земањето на примероци од предвидените производи и материјали кои доаѓаат во 
контакт со храна се врши од производи и материјали произведени/увезени и пласирани на 
пазарот (продажни места за ваков вид на производи/подобро снабдени маркети) во 
Република Северна Македонија се дадени во Прилог 4, кој е составен дел на оваа 
програма.

III.5. Мониторинг во однос на утврдување на можно присуство на ГМО храна

Мониторирањето на генетски модифицирана храна ќе се спроведува за да се следи и 
контролира нејзиното пласирање на пазарите во Република Северна Македонија. 

Од податоците кои се објавени на страната на Европската агенција за безбедност на 
храната (ЕФСА)  може да се следи листата на генетски модифицирана храна, но како 
податок за определување на производите кои ќе бидат предмет на мониторинг  во предвид 
се земени и информациите кои се истакнати на РАСФФ (Систем за брзо информирање за 
небезбедни производи од храна и добиточна храна), за генетски модифицирана храна која 
не е одобрена, а е детектирана на границите на Европската Унија. 

Земањето на примероци од предвидените  производи во однос на утврдување на можно 
присуство на ГМО храна се врши од производи произведени/увезени и пласирани на 
пазарот (продажни места/маркети/месари) во Република Северна Македонија, дадени во 
Прилог 5, кој е составен дел на оваа програма.

III.6. Мониторинг на храна третирана со јонизирачко зрачење

Мониторирањето на храната третирана со јонизирачко зрачење ќе се спроведува за да 
се следи и контролира нејзиното пласирање на пазарите во Република Северна 
Македонија. 

При ставање во промет на овој вид на храна  треба да се применат сите мерки со кои ќе 
се обезбеди дека храната третирана со јонизирачко зрачење е во согласност со барањата за 
безбедност утврдени со Правилникот за посебните барања за безбедност  на храната 
произведена со јонизирачко зрачење (*).

Земањето на примероци од предвидените производи во однос на утврдување на храна  
третирана со јонизирачко зрачење се врши од производи произведени/увезени и 
пласирани на пазарот (продажни места/маркети/месари/од местата на откуп на 
земјоделските производи/од зелените пазари за земјоделски производи) во Република 
Северна Македонија, дадени во Прилог 6, кој е составен дел на оваа програма.

III.7. Мониторинг на додатоци на исхрана, храна за посебна нутритивна употреба, 
храна збогатена со витамини и минерали

Мониторирањето на посебните видови на храна ставени на пазарот во Република 
Северна Македонија ќе се спроведува со цел да се следи и контролира составот на истите 
при нивното ставање на пазарот.

При тоа, посебните видови храна покрај општите барања, треба да ги исполнат и 
посебните барања за безбедност во однос на составот и означувањето пропишани во 
Правилникот за посебните барања за безбедност на додатоците на исхрана (*), Правилникот 
за посебните барања за безбедност на храната за посебна нутритивна употреба (*) и 
Правилникот за посебните барања за безбедност и барањата за составот и начинот на 
означувањето на збогатената храна, односно на храната на која и се додадени витамини и 
минерали, дополнителни задолжителни информации поврзани со особеностите на 
збогатената храна, како и количеството, формата и видот на витамини и минерали кои 
можат да се додаваат на храната (*).

Со оглед на тоа што од информациите добиени од националниот систем за контрола на 
храната, како и од РАСФФ, утврдени се претходни случаи кога декларираниот состав во 
однос на видот и количината на нутриенси се разликува од фактичкиот состав на 
додатокот на исхрана, а во одредени производи утврдено е и присуство на недекларирани 
супстанции со силен физиолошки ефект чија безбедност врз здравјето на човекот не е 
потврдена, оваа мониторинг потпрограма ќе биде насочена кон утврдување на согласноста 
на составот на посебните видови храна со означувањето и посебните прописи за 
посебните видови храна.

Земањето на примероци за додатоци на исхрана, храна за посебна нутритивна употреба, 
храна збогатена со витамини и минерали се врши од производи произведени/увезени и 
пласирани на пазарот (продажните места на производителите/увозниците или аптеките 
или подобро снабдените маркети) во Република Северна Македонија, дадени во Прилог 7, 
кој е составен дел на оваа програма.

IV
Оваа програма се спроведува во текот на целата година од страна на државните 

инспектори за храна преку доставување на работен налог за земање на примероци 
предвидени со оваа програма, во однос на бројот на примероци и видот на испитувања кои 
се предвидени со оваа програма.

V
За реализација на оваа програма  се грижи Агенцијата за храна и ветеринарство.

VI
Оваа програма влегува во сила наредниот ден од денот на објавувањето во „Службен 

весник на Република Северна Македонија“.

Бр. 50-423/1 Заменик на претседателот
4 февруари 2025 година на Владата на Република

Скопје Северна Македонија,
Љупчо Димовски, с.р.

